
Lassammo stà li diente comme n’hebbano,

Che me pare vedè iusto no pettene, 

Che nò sia buono chiù pe piglia liennene, 

Ma dicimmo la varva belledissema, 

La varva creo ca pesa miezo ruotolo,

Anze songo doie varve poste nzemmora

Che se nce pò iocare à le farinole;

Ed hà pe chiù bellezza russo, e tiennero

Lo varvazzale com’à gallo d’Innia, 

Essa hà no pede dellecato, e picciolo, 

Che cauza poco chiù de punte quinnece,

Ma dove songo sciso? io voleva dicere

La mano iancolella c’hà le iedeta

Vrognolose, e sottile comm’à sproccole

Pure sbareio fi? st’huocchíe de mafaro,

Voze dire le spalle da prencipio, 

Cosi scompire à sciaruoglià lo gliuommaro,

Le spalle (ò bella cosa) cierto crideme

Ca mesorate nquatro so sei goveta, 

Levannone li shianche, e le tetelleca.

E ‘ncrosione non s’abasta à dicere

Manco la terza parte de le gratie

De Cecca che so chiù de cientomilia,

E non vorria co tante filastoccole

Stare tutt’hoie scervellato à scrivere,

Perzò mo c’haie sentuto zò che dicore,

Non chiu cercare piettene de quinnece

Pigliate chessa, e scaca li capitole

Che faciste coll’auta, e priesto scumpeia. 

Ca Madamma Grannitia; e Pascadotia,

E Renza, e Vasta, e Popa, e Colospitia, 

S’hanno fatto li sfuergie co le scisciole

